ТҮРЭЭСИЙН ГЭРЭЭ

20…. оны ... дугаар 



     




         Улаанбаатар
сарын ....-ны өдөр 









      хот

Нэг талаас: “.......................” ХХК-ийг төлөөлж, ......................................... албан тушаалтай ........................-ын ........................................... /цаашид “Түрээслүүлэгч” гэх/,



нөгөө талаас: Монгол улсын иргэн ............................. /РД: ................../, /цаашид “Түрээслэгч” гэх/ нар Монгол улсын Иргэний хуулийн холбогдох зүйл заалтыг үндэслэн харилцан тохиролцож дараах нөхцлөөр энэхүү “Түрээсийн гэрээ” /цаашид ”гэрээ” гэх/-г байгуулав.

Нэг. Нийтлэг үндэслэл

1.1. Энэхүү гэрээгээр Түрээслүүлэгч нь өөрийн өмчлөлийн үйлчилгээний зориулалттай  ............... м.кв талбай /цаашид “Түрээсийн талбай” гэх/-г Түрээслэгчийн эзэмшил, ашиглалтанд шилжүүлэх, Түрээслэгч нь тогтоосон хугацаанд түрээсийн төлбөрийг төлж, түрээсийн талбайг гэрээнд заасны дагуу үйлчилгээний зориулалтаар эзэмших, ашиглахтай холбогдсон харилцааг зохицуулна.
1.2. Энэхүү гэрээг байгуулсантай холбогдуулан Түрээслэгч нь түрээсийн талбайд ................. /.........................................../ төгрөгийн засвар, засан сайжруулалт, тохижилтын ажлыг хийж гүйцэтгэсэн бөгөөд тэдгээр засан сайжруулалтыг гэрээний Хавсралт №….-д заасан акт баримтаар талууд хүлээлцэж, баталсан болно.

1.5 Талууд энэхүү гэрээнд дараах баримт бичгүүдийн хуулбарыг нотариатаар гэрчлүүлэн, хавсаргасан болно. Үүнд:
· Түрээсийн талбайн Эд хөрөнгийн эрхийн улсын бүртгэлийн гэрчилгээ; 

· Түрээслүүлэгчийн Хуулийн этгээдийн улсын бүртгэлийн гэрчилгээ;
· Түрээслэгчийн иргэний үнэмлэхний хуулбар.

Хоёр. Гэрээний хугацаа

2.1. Энэхүү гэрээ нь 20….. оны ….. дугаар сарын ......-ны өдрөөс 20..... оны …. дугаар сарын ........-ны өдөр хүртэл ...... жилийн хугацаанд хүчин төгөлдөр үйлчилнэ.
Гурав. Түрээсийн талбай

3.1. Түрээсийн талбай нь Улаанбаатар хот, ..............................................................., ......................................................................................, “……………..” ХХК-ийн …………………………………………………………….. байрлах .......... м.кв үйлчилгээний зориулалттай талбай байна.
3.2. Түрээсийн талбай болон түүний бүрдэл хэсэг /инженерийн болон сантехникийн шугам сүлжээ, цахилгааны холболт/-ийг талууд хүлээлцэх ба ийнхүү хүлээлцэхдээ акт үйлдэж, талууд гарын үсгээр баталгаажуулна. Энэхүү хүлээлцсэн акт нь гэрээний салшгүй хэсэг байна.
Дөрөв. Түрээсийн төлбөр

4.1. Түрээсийн талбайн нэг сарын төлбөрийг талууд харилцан тохиролцсоны үндсэн дээр дараах байдлаар тогтоов. Үүнд:

· 20… оны ...... дугаар сарын .......-ний өдрөөс 20...... оны ....... дугаар сарын .......-ний өдөр хүртэлх хугацаанд ……………../……………../ төгрөг, 
· 20........ оны ....... дугаар сарын ........-ний өдрөөс хойш …………../……………../ төгрөг.

4.2. Гэрээний 4.1-д заасан түрээсийн төлбөрт НӨАТ, дулаан, бохир ус, харуул хамгаалалт, хог тээвэрлэх гэх мэт үйлчилгээний зардлууд багтсан болно.

4.3. Цэвэр ус, цахилгааны төлбөр нь гэрээний 4.1-д заасан төлбөрт хамаарахгүй бөгөөд Түрээслэгч нь тоолуурын заалтын дагуу цэвэр ус, цахилгааны төлбөрийг тусад нь төлнө.
4.4. Түрээслэгч нь түрээсийн төлбөрийг сар бүрийн 15-ны өдрийн дотор Түрээслүүлэгчид бэлнээр буюу дансаар шилжүүлнэ.

Тав. Түрээсийн талбайн тохижилт, ашиглалт, харуул хамгаалалт
5.1. Түрээсийн талбайн тохижилт:
5.1.1. Түрээслэгч нь түрээсийн талбайд өөрийн эрхлэн явуулах үйл ажиллагааны онцлогоос хамаарч гэрээний Хавсралт №……-д заасан засвар, өөрчлөлт, засан сайжруулалт, тохижилтын ажлыг хийж гүйцэтгэсэн бөгөөд талууд харилцан баталсан болно.

5.1.2. Түрээслэгч нь түрээсийн талбайд цахилгаан, цэвэр болон бохир усны шугам, интернет, утасны үзүүр зэргийг татах, нэмэлт гэрэлтүүлэг хийх зэрэг тохиолдолд Түрээслүүлэгчтэй харилцан тохиролцсоны үндсэн дээр гүйцэтгэнэ.

5.2. Түрээсийн талбайн ашиглалт:

5.2.1. Түрээслэгч нь түрээсийн талбайн цэвэрлэгээг бүрэн хариуцах ба хог хаягдлыг тусгай уут, саванд хийж хогийн цэгт хаяна.
5.2.2. Түрээслэгч нь түрээсийн талбай, түүний бүрдэл хэсэг болох инженерийн болон сантехникийн шугам, сүлжээ, цахилгааны холболт зэргийн хэвийн ажиллагааг ханган, эвдрэл гэмтэл, доголдол гарсан тухай бүрт Түрээслүүлэгч талд мэдэгдэж, засвар үйлчилгээ хийхтэй холбогдон гарсан зардлыг өөрөө бүрэн хариуцна.
5.2.3. Түрээслэгч нь түрээсийн талбай, түүний орчин тойронд тэсэрч дэлбэрэх болон хорт бодис, бусдын бие махбодь, эрүүл мэндэд сөргөөр нөлөөлөхүйц эд зүйл нэвтрүүлэх, хадгалахыг хориглоно.
5.3. Түрээсийн талбайн харуул хамгаалалт:
5.3.1. Түрээслэгч нь өөрийн үйл ажиллагааг явуулж буй хугацаанд түрээсийн талбай болон түрээсийн талбайд байршуулсан өөрийн эд хөрөнгийн бүрэн бүтэн байдлыг хариуцах бөгөөд бусад үед буюу .......... гарагт ....... цагаар, .......... гарагаас бусад гарагт ........... - ........... цаг хүртэлх хугацаанд Түрээслүүлэгч тал хариуцна.

Зургаа. Түрээслүүлэгчийн эрх, үүрэг

6.1. Түрээслүүлэгч нь дараах эрхийг эдэлнэ. Үүнд:

6.1.1. Түрээслэгчээс түрээсийн төлбөрийг тогтоосон хугацаанд шилжүүлэхийг шаардах;
6.1.2. Түрээслэгч нь түрээсийн төлбөрийг тогтоосон хугацаанд төлөлгүй ажлын 14 хоногийн хугацаагаар хэтрүүлсэн тохиолдолд энэхүү гэрээг дангаар цуцлах;
6.1.3. Ажлын цаг дуусмагц түрээсийн талбайн цонх хаалттай эсэх, цахилгааны эх үүсвэрүүдийг холболтоос салгасан эсэхийг харуул хамгаалалтын ажилтанд шалгуулж, түрээсийн талбайг цоожилж, лацдахыг Түрээслэгчээс шаардах;
6.1.4. Түрээслэгчийн буруутай үйл ажиллагааны улмаас түрээсийн талбайд ердийн элэгдэл хорогдлоос илүү эвдрэл, гэмтэл учирсан нөхцөлд нөхөн сэргээлгэхээр шаардах эрхтэй.

6.2. Түрээслүүлэгч нь дараах үүргийг хүлээнэ. Үүнд:

6.2.1. Түрээслэгчийн эзэмшил, ашиглалтанд биет байдлын болон эрхийн доголдолгүй түрээсийн талбай, түүний бүрдэл хэсгийг акт үйлдэж, хүлээлгэн өгөх;
6.2.2. Гэрээний 6.2.1-д заасныг зөрчиж, Түрээслэгчийн эзэмшил, ашиглалтанд биет байдлын болон эрхийн доголдолтой түрээсийн талбай шилжүүлэн өгснөөс үүдэн Түрээслэгчид учирсан аливаа хохирлыг нөхөн төлөх үүрэгтэй.
6.2.3. Түрээслүүлэгч нь гэрээний 10.2-д заасныг зөрчиж, гэрээг цуцлах санал гаргасан аливаа тохиолдолд гэрээний Хавсралт №….-д заасан Түрээслэгчээс түрээсийн талбайг засан сайжруулахтай холбогдон гарсан зардлаас хэвийн элэгдэл хорогдлыг хассан мөнгөн дүн болон Түрээслэгчид учирсан бусад хохирлыг бүрэн барагдуулна.

6.2.4. Түрээслэгч нь гэрээгээр хүлээсэн үүргээ бүрэн биелүүлж буй нөхцөлд гэрээнээс татгалзах эрхгүй.

Долоо. Түрээслэгчийн эрх, үүрэг

7.1. Түрээслэгч нь дараах эрхийг эдэлнэ. Үүнд:

7.1.1. Энэхүү гэрээ байгуулагдсан өдөр биет байдлын болон эрхийн доголдолгүй түрээсийн талбай, түүний бүрдэл хэсгийг өөрийн эзэмшил, ашиглалтанд шилжүүлж, акт үйлдэн баталгаажуулахыг Түрээслүүлэгчээс шаардах;
7.1.2. Гэрээнд заасан үүргээ биелүүлэхийг Түрээслүүлэгч талаас шаардах;
7.1.3. Түрээсийн талбайн ашиглалттай холбогдуулан аливаа санал хүсэлт гаргах;
7.1.4. Түрээслүүлэгч нь түрээсийн талбайг худалдан борлуулах тохиолдолд Түрээслэгч нь тэргүүн ээлжинд давуу эрхтэйгээр худалдан авах эрхтэй.
7.2. Түрээслэгч нь дараах үүргийг хүлээнэ. Үүнд:

7.2.1. Түрээсийн төлбөрийг тогтоосон хугацаанд Түрээслүүлэгчид бэлнээр буюу дансаар шилжүүлэх;
7.2.2. Түрээсийн талбайг ердийн элэгдлээс илүү муутгахгүйгээр ашиглах;
7.2.3. Өөрийн буруутай үйл ажиллагааны улмаас түрээсийн талбайд ердийн элэгдлээс илүү хэмжээний эвдрэл, гэмтэл учруулсан тохиолдолд өөрийн зардлаар нөхөн сэргээх;
7.2.4. Ажлын цаг дуусмагц түрээсийн талбайн цонх хаалттай эсэх, цахилгааны эх үүсвэрүүдийг холболтоос салгасан эсэх зэргийг Түрээслүүлэгч талын харуул хамгаалалтын ажилтанд шалгуулсны дагуу түрээсийн талбайг цоожилж, лацдах үүрэгтэй.
Найм. Түрээсийн талбайг хүлээлцэх

8.1. Түрээслүүлэгч түрээсийн талбай болон түүний бүрдэл хэсгийг энэхүү гэрээг байгуулсан өдөр Түрээслэгчийн эзэмшил, ашиглалтанд шилжүүлэн өгч, энэ тухай акт үйлдэнэ.
8.2. Түрээслэгч энэхүү гэрээний хугацаа дуусгавар болсноос хойш ажлын 5 өдрийн дотор түрээсийн талбайг Түрээслүүлэгчид шилжүүлэн өгч, акт үйлдэн, түрээсийн талбайг хүлээлцэнэ.

Ес. Талуудын хариуцлага

9.1. Түрээслүүлэгч нь энэхүү гэрээний 6.2.1-д заасны дагуу түрээсийн талбайг хүлээлгэн өгөх үүргээ эс биелүүлсэн тохиолдолд Түрээслэгчид учирсан хохирлыг нөхөн төлөх үүрэгтэй.
9.2. Түрээслэгч нь энэхүү гэрээний 4.4-т заасан хугацаанд түрээсийн төлбөр төлөх үүргээ биелүүлэлгүй хугацаа хэтрүүлсэн тохиолдолд хэтрүүлсэн хоног тутамд гүйцэтгээгүй үүргийн үнийн дүнгийн .... %-тай тэнцэх хэмжээний алдангийг Түрээслүүлэгчид төлнө.
9.3. Талууд энэхүү гэрээгээр хүлээсэн эрх, үүргээ бусад гуравдагч этгээдэд нөгөө талын зөвшөөрөлгүйгээр шилжүүлэхийг хориглоно.

Арав. Гэрээ цуцлах, дуусгавар болгох үндэслэл

10.1. Энэхүү гэрээг дараах тохиолдолд дуусгавар болсонд тооцно. Үүнд:

10.1.1. Талууд харилцан тохиролцсоноор;
10.1.2. Гэрээний үүрэг бүрэн биелэгдсэнээр;
10.1.3. Гэрээний хугацаа дуусгавар болсноор.
10.2. Талууд дараах нөхцөлд энэхүү гэрээг дангаар цуцлах эрхтэй. Үүнд:

10.2.1. Түрээслэгч нь түрээсийн талбайн төлбөр төлөх хугацааг хуанлийн 14 хоногоор хэтрүүлсэн тохиолдолд Түрээслүүлэгчийн саналаар

10.2.2. Түрээслэгчээс үл хамаарах шалтгаанаар түрээсийн талбайд үйл ажиллагаа эрхлэх боломжгүй болсон тохиолдолд Түрээслэгчийн санаачлагаар.
10.3. Энэхүү гэрээ дуусгавар болсноор Түрээслэгч нь түрээсийн талбайд хийсэн салгаж болох аливаа засвар, засан сайжруулалтыг салгаж авах эрхтэй ба салгаж үл болох засвар, засан сайжруулалтыг гэрээний Хавсралт №…..-д заасан үнийн дүнгээс хэвийн элэгдэл хорогдлын дүнг хасч, тооцсон үнийг төлүүлэхээрТүрээслүүлэгчээс шаардах эрхтэй.
Арван нэг. Бусад

11.1. Талууд энэхүү гэрээтэй холбогдон үүссэн аливаа санал зөрөлдөөн, маргаантай асуудлыг харилцан зөвшилцөж, эв зүйгээр шийдвэрлэхийг урьтал болгох бөгөөд ийнхүү зөвшилцөлд хүрээгүй тохиолдолд Монгол улсын хуулийн дагуу шүүхээр шийдвэрлүүлнэ.
11.2. Энэхүү гэрээнд нэмэлт, өөрчлөлт оруулж болох бөгөөд ийнхүү санал гаргасан тал нь нөгөө талдаа хуанлийн 14 хоногийн өмнө бичгээр мэдэгдсэний үндсэн дээр талууд харилцан тохиролцож, нэмэлт, өөрчлөлт оруулна.
11.3. Энэхүү гэрээг 4 хувь үйлдэн, тал тус бүр нэг нэг хувийг, Эд хөрөнгийн эрхийн улсын бүртгэлийн газарт нэг хувь, уг гэрээг гэрчилсэн нотариат нэг хувийг тус тус хадгална.

ГЭРЭЭ БАЙГУУЛСАН:

ТҮРЭЭСЛҮҮЛЭГЧ:

